
				এই পাতাটির মুদ্রণ সংশোধন করা প্রয়োজন। 
8.σ খাদে ডাকাতি
“অামারা বাংলা মায়ের ছেলে—
দুঃখ মোরা করবো বরণ সুখের নেশা ফেলে ” এর স্কুলের ক’জন স্কাউট । কয়েক দিনের ছুটি পেয়ে গায়ের এবং পথের অভিজ্ঞতা অর্জন করবার জন্যে এরা বেবিয়েছে । কোথায় যাবে, কতদূর যাবে তার কোনও স্থিরতা নেই। তবে যে পথ দিয়ে তারা হেঁটে চলেছে, সেইপথে সমীরদের গ্রাম পড়ে । সেখানে একটা দিন কাটিয়ে যাবে, এই তাদের ইচ্ছা । যে পথে তারা চলেছে সে জায়গাটা বৰ্দ্ধমান জেলার মধ্যে পড়ে । বৰ্দ্ধমান জেলায় সেবার অতি বৃষ্টি হয়ে সমস্ত ফসল নষ্ট হয়ে গিয়েছিল। করালমূৰ্ত্তি ধরেছিল দামোদর নদ। তোমাদের মধ্যে যারা কাগজ পড়, তারা জানো, বন্যায় সেবার কতগ্রাম ধ্বসে গিয়েছিল ; কত ক্ষতি হয়েছিল বন্যার জলে। এরা বেরিয়েছে সেই বন্যার আগের দিন ।
গায়ে যখন তারা পৌছলো, তখন সন্ধ্যা হয় হয়। টিপ্টপ বৃষ্টিতে সকলেরই জামা প্যাণ্ট ভিজে গেছে। পথের কাদায় জুতোর আকার ডবল হ’য়ে গেছে। তাছাড়া ষ্টেশন থেকে ন’দশ মাইল হেঁটে আসায় শরীরও খুব ক্লান্ত । জামা-জুতো খুলে ফেলে এরা পা ধুচ্ছে, এমন সময় বাইরে থেকে বহু কণ্ঠের আর্তনাদ শোনা গেল—“বান আসছে—বান আসছে, • • • • • p3
সমীর, জ্যোতিষ প্রভৃতি ঘর থেকে বেরিয়ে এল বাইরে। একজন লোককে জিজ্ঞাসা করলে—ব্যাপার কি ?

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৯:৫৮টার সময়, ১০ জুলাই ২০১৮ তারিখে।

